
Адамзатқа бақыт сыйлайтын басты құндылық білім екені белгілі. Кез-келген мемлекеттің бәсекеге қабілеттілігі де ең алдымен азаматтарының білім деңгейіне байланысты болатынын өмірдің өзі дәлелдеуде. Сондықтан да Қазақ Елінің ғажап елге айналуы үшін білім саласын басым бағытта дамытуға бәріміз өз үлесімізді қосуымыз керек деп ойлаймын.  Қазақстан Республикасының Президенті Қасым-Жомарт Тоқаев ««Ұстазы жақсының ұстамы жақсы» деген халқымыз. Ұстазсыз адам болмайды. Бәріміз де кезінде мұғалімнің тәлімін алып, білімін үйрендік. Сондықтан болашаққа жол сілтейтін мұғалімнің еңбегін лайықты бағалау – өте маңызды міндет» деп атап өтіп, ұстаздардың еңбегін жоғары бағалаған болатын. 
Еліміздің өркендеуіне өлшеусіз үлес қосып, жарқын болашағымыз жас ұрпаққа сапалы білім, жақсы тәрбие беру жолында аянбай еңбек етіп жүрген ұстаздар қауымына қандай құрмет көрсетсек те жарасады. Осыған орай редакциямыз  «Мұғалімдер күні» мерекесі, «Ұлт ұстазы Ахмет Байтұрсыновқа 150 жыл» мерейтойына орай қоғамда Ұстаздар қауымының ұлы еңбегін бағалап, білім саласының дамуына сүбелі үлес қосып жүрген ұстаздарымызды дәріптеу, оларға алғыс білдіріп, «ҚҰРМЕТТІ ҰСТАЗ» төсбергісімен марапаттау, мадақтау мақсатында «ҚҰРМЕТТІ ҰСТАЗ» Республикалық байқауын ұйымдастырған болатынбыз. Байқауға республика көлеміндегі мектепке дейінгі, орта, арнайы, мамандандырылған, қосымша, жалпы орта, техникалық және кәсіптік білім беру ұйымдарының кемінде 5 жыл үздіксіз педагогикалық еңбек өтілі бар ұстаздары қатысты.  Педагог кадрлардың теориялық білімі мен практикалық дағдыларын тереңдету, педагог мәртебесін арттыру, сапалы білімге қолжетімділікті арттыратын ең құнды материалдарды жинақтап, жақсы мұғалімдердің тәжірибе алаңын құру, кәсіби деңгейін ұдайы көтеріп отыру,  теориялық білімі мен әдістемелік біліктілігін үздіксіз жетілдіру, мұғалімдерді оқытудың озық әдіс-тәсілдерімен қаруландыра отырып, шығармашылық жұмыстарын баспа беттерінде жариялауға мүмкіндік жасау, жаңаша жұмыс жасауға ынталандыру, олардың еңбегіне алғыс айту мақсатында ұйымдастырған  байқауымызға еліміздің барлық аймақтарының ұстаздары белсенді қатысқаны бізді үлкен қуанышқа бөледі. 
Байқау жеңімпаздарына «Мұғалімдер күні мерекесіне орай  «ҚҰРМЕТТІ ҰСТАЗ» төсбелгісі мен арнайы Грамотасы беріліп, педагогтың шығармашылық еңбегі болып табылатын жаңартылған білім бағдарламасының әдіс-тәсілдерін қолданып өткізген ашық сабағы   «БІЛІМ ШЫҢЫ-ҒЫЛЫМ СЫРЫ»  журналының bilim-shini.kz сайтында жарияланып отыр. Байқаудың барлық қатысушылары Сертифкатталды. Бұл өз кезегінде педагогтардың ең құнды материалдары жинақталып, озық тәжірибе алаңының құрылуының бастамасы болуда. 
Құрметті ұстаз – бақ сыйлаған еңбегі, абыройлы, сыйлы жандар елдегі. Біз білікті ұстаздардың арқасында ғана білімді елге айналатынымызды түсінетін кез келді. Білімді елдің ғана болашағы жарқын болатыны бүгінде баршаға аян. Құрметті ұстаздарымызды қадірлей білейік, білімді балаларымызды бағалай білейік!





Мұғалімнің тегі: Исабекова Утегуль Жетписбаевна
Мектебі: Некрасов атындағы №9 мектеп-гимназия 
Пәні: Информатика
Сыныбы: 9
Облысы: Түркістан
Ауданы:Түркістан қаласы 
ЖЕТІСТІКТЕРІ (2020,2021,2022 жылдардағы):
2020ж-Диплом Қазақстандық-Ресейлік «Филолог» қауымдастығы және «Алые паруса» Халықаралық балалар орталығы бірлескен жобасының Халықаралық олимпиадасында «Абайдың 175 жылдығы» 1 орын
2021ж-Диплом ІІІ дәрежелі Daryn.online  білім беру платформасы мен Qaztest.kz олимпиада сайты бірлесіп педагогтардың біліктілігін арттыру мақсатында ұйымдастырған  І Республикалық «Кемеңгер ұстаз» олимпиадасының жүлдегері.
2022ж- оқушым Адылхан Қуаныш Диплом ІІІ дәрежелі Түркістан облысының адами әлеуетті дамыту басқармасының «облыстық қосымша білім беруді дамыту орталығы» Жалпы орта білім беретін мектеп оқушылары арасында «Техникалық шығармашылық және өнертапқыштардың»(әуе,зымыран,көлік,кеме құрастыру) облыстық байқауының «Радиомен басқарылатын Багги 1:10 көлік модельдері» номинациясының жеңімпазы. Жетекшісі: Исабекова Утегуль Жетписбаевна
2022ж-Сертификат «Назарбаев Зияткерлік мектептері»дербес білім беру ұйымы және Қазақстан Республикасының жалпы орта білім беру мектеп оқушыларына арналған «Жасанды интеллект  және мехатроника» тақырыбындағы Наурыз  білім  жетілдіру курсы
Үштілділік бағдарламасы бойынша ағылшын тілінен  В1 деңгейі  сертифаты иегері.  

[bookmark: _GoBack]МАТЕРИАЛ ТАҚЫРЫБЫ: «Жаңартылған білім мазмұны  бойынша өтілген информатика сабағы бойынша толық рефлексия.»


                           «Білімге деген ынталанушылық, адам бойындағы ой  еңбегі
            күшінің қайнар көзі, сондай көздерінің көбірек ашу,
 бөгетсіз саулатып ағызу, өркендету өнері- мұғалімнің бойына
                            біткен қасиет болуы керек».
Жүсіпбек Аймауытов

ХХІ ғасырдың алғашқы жылдарының негізгі проблемаларының бірі- «Білім бүкіл өмір бойына» қағидасын жүзеге асыратын білім жүйесінің ұйымдық құрылымдарына іздеу болып табылады. Заман талабына сай оқушының бойындағы ынта-ықыласын жойып алмай, жеке дара қабілетінің дамуына мүмкіндік жасау, шығармашылығын шыңдауда оқытудың жаңа технологияларын қолдану жеке, жұпта, топта жұмыс істеу барысында мұғалім мен оқушының ынтымақтастығын қалыптастыру, оқушылардың ойына ерекше құрметпен қарау маңызды. Осы мәселелердің шешімін тапсақ, біз өзін-өзі қадағалай алатын, іс-әрекетін ретімен орындап, өзін-өзі жетілдіретін шығармашыл, ізденімпаз және бәсекеге қабілетті тұлға қалыптастыра алатынымызға мен кәміл сенемін.  Қазіргі жаһандану заманында ғылым мен білімнің дамуындағы болып жатқан өзгерістердің әсері мектептегі сабақ беру үдерісінің де жоғары деңгейге көтерілуіне өзіндік талап қоюы заман талабы деп ойлаймын. Сондықтан қазіргі замандағы білім саласының қарқынды дамып жатқанына байланысты, оқушылардың қажеттіліктерін анықтау және  қазіргі оқу бағдарламасының оқу жоспарын сабақ өтудің жаңа үлгісімен  әзірлеу маңызды болып табылады.  «Оқушы оқу үдерісіне белсенді қатысқанда ғана материалды терең меңгеруге қол жеткізеді» (Мұғалімге арналған нұсқаулықтан). Бұл бағдарламадан күтілетін нәтиже оқушылардың қалай оқу керектігін үйреніп, соның нәтижесіне еркін, өзіндік дәлел-уәждерін нанымды жеткізе білетін, ынталы, сенімді, сыни пікір - көзқарастары жүйелі дамыған, сандық технологияларда құзырлық танытатын оқушы ретінде қалыптасуын баса назарға алдым. (Мұғалімге арналған нұсқаулық 4 бет). Бағдарламаның мазмұнының негізін ұғынып, зерттеу, қорғау, талдау, сыни тұрғылық  көзқарас, жаңаша талдау жұмыстарын жасадым. Бағдарлама негізін, жеті модульді теория жүзінде меңгере отырып, жаңа бағдарлама бойынша тізбектелген сабақ топтамасын құрып сыныпта оқушылармен сабақта жеті модульді ықпалдастырып жаңаша сабақ жүргізу мақсатында, тәжірбиеден өткіздім. Осы мақсаттың жүзеге асырыла бастауының бірден-бір себебі – осы сындарлы оқыту теориясы деуге болады. Сындарлы оқытуды жүзеге асыруда бағдарламада қамтылған жеті модульді сабақта ықпалдастырудың маңызы өте зор. Сындарлы оқытуға негізделген сабақтар оқушыларға өз білімдері мен ұстанымдары жайында ойланып сұрақтар қойып, білімін толықтырып, белгілі бір тақырыпты оқып – білу кезеңінде өз түсінігін өзгертуге мүмкіндік береді. Бұл үдеріс оқушының өз болжамдарына сенімсіздікпен, сыни тұрғыда қарай отырып,сол арқылы әлем, тіршілік, жаратылыс туралы өзінің түсінігін тереңдетіп, кеңейтуге ұмтылу мүмкіндігін ұлғайтады. Оқытудың бұл түрінде оқушылар өте маңызды рөл атқарады. Олар құрбы-құрдастарымен әлеуметтік байланыс жасау арқылы белсенді түрде білім жинақтайды. Сондықтан білім беру мен оқытудың бүгінгі таңдағы әдістері мұғалімнің күнделікті тәжірибесі мен кәсіби шеберлігімен өзара байланысты екендігін түсіндім. 
Оқушыларды тек берілген мәліметті тыңдаушы емес ізденуші, зерттеуші өз ойын еркін дәлелдей алатын, пікірін ортаға сала білетін жеке тұлғаны қалыптастыру мақсатында мен тоғызыншы сыныпқа «Алгоритмдік турнир» жарыс сабағын ұйымдастырдым. Бұл турнирдің ерекше маңыздылығы: сапалы білім беруде жаңа технологияның әдіс-тәсілдерін тиімді пайдалана отырып, оқушылардың ізденімпаздық, зерттеушілік, шығармашылық қабілеттерін дамытады. Мұғалім мен оқушы арасындағы ынтымақтастықты қалыптастырып, білім сапасын арттырады. 
Қорыта келгенде: биылғы оқу жылындағы мемелекеттік бағдарламаның орындалуынан бөлек, жасаған барлық жұмыстарымның нәтижесінде  көптеген оқушыларымды, әріптестерімді және ата-аналарды басқа қырларынан танып, олармен тәжірибе алмасып, шығармашылық шабыт алдым. 

